
Viktoua sou tantasion-an 

Mc 1,12-15 

e

06-03-2009 : Ste Colette 

 
1. Léspri-a pousé Jézu  

Pou-l al anndan dézè-a. 
Li té rét la karant jou, 
Pandan Satan t-ap tanté-l. 
Li té ak bèt sovaj yo, 
Epi Anj yo t-ap sèvi-l. 
Sé yon nouvo kréasion 
Ki kòmansé.  

Mc 1,12 
 
Gn 7,4.12 
Mc 1,13 
Gn 2,19-20 ; 7,2-3.8-9.14-16 ; Is 11,6-8 

R. Moman-an rivé, 

Rouayòm nan pré ; 

Chanjé konduit, 

Kouè lévanjil.  

  

Mc 1,15 ; 2 Co 6,2 ; Is 49,8 ; Rm 13,11 ; Ac 1,7 ; 3,20 ; 2 P 3,12 

2. Apré yo fi-n livré Jan, 
Jézu rivé Galilé, 
Li t-ap préché lévanjil, 
Antan li t-ap déklaré : 
« Moman-an rivé byin rivé, 
Rouayòm Bondié-a tou pré ; 
Sé pou-n chanjé konduit nou, 
Kouè lévanjil ». 

Mc 1,14 
 
 
 
Mc 1,15 

3. Jézu gin pou-l al préché 
Éspri yo ki nan prizon, 
Sa-k té réfizé kouè yo 
Nan tan pasians Bondié-a, 
Nan jou Noé t-ap bati 
Arch la ki t-ap sové-l la ; 
Pasians Bondié pa ginyin 
Okinn limit. 

1 P 3,19 
 
 
 
Gn 6,13-7,24 
 
Rm 3,26 

4. Satan t-ap tanté Jézu 
Tankou-l té fè pou Èv la. 
Jézu pran sa-n yé kòm moun, 
Tout bagay, sof péché-a. 
Li sibi tout tantasion, 
Li ranpòté laviktoua, 
L-ap aprann nou batay tou 
Pou-n gin viktoua. 

 
Gn 3,1-10 
 
2 Co 5,21 ; Jn 8,46 ; 1 P 2,22 ; Is 53,9 ; He 4,15 ; Ga 3,13 

5. Nan priyè Papa nou-an, 
Nou mandé Bondié Papa-a 
Pou-l pa kité nou tonbé 
Nan tantasion Satan yo, 
Li-k réklamé Apot yo 
Pou-l vannin yo tankou blé. 
Jézu priyé pou Simon, 
Pou-l pa pèdi.  

 
 
 
Mt 6,13 
Lc 22,31-32 

6. Lè Simon fi-n rétounin, 
L-asiré lafoua lòt yo. 
Sé pou-n gin imilité, 
Konfians ak pèsévérans, 
Pou-n rékonèt nou frajil, 

Min Jézu-Kri bò koté-n, 
L-ap batay ansanm ak nou 
Pou-n réyisi.. 

7. Fò-n kolé kò-n sou Jézu 
Pou-n lapriyè san rété ; 
Li réproché Apot yo 
Yo pa-t rét véyé ak li. 
Sé tout tan pou-n ap priyé, 
Pou-n rézisté tantasion, 
Léspri-a vif, sé byin vré, 
Min chè-a fèb. 

 
 
 
 
 
 
Mt 26,40-42 ; 1 P 5,8 ; Ep 6,10-20 ; 1 Th 5,1-11 

8. N-ap fè kò-n tounin ésklav 
Antan n-ap donté sans nou, 
N-ap chèché sézi Jézu, 
Li minm ki déjà sézi-n. 
Li sèvi nou rékonpans, 
Kouròn ki pap finnin-an, 
N-ap kouri sou tras pafin 
L-ap dégajé. 

1 Co 9,27 
 
1 Co 9,24 ; Ph 3,12 
Ph 3,13 
1 Co 9,24 
1 Co 9,25 
Ct 1,4 

9. Sé nan batay séré n-yé, 
N-ap fè tout éfò n-kapab 
Pou-n réyisi travèsé 
Nan pòt ki byin jinnin-an ; 
N-ap priyé antan-n ouété 
Tou sa-k mété nou alèz, 
N-ap métrizé sans nou yo 
Nan tout fason. 

1 Co 9,25 ; Lc 13,24 ; 22,44 ; Mt 7,13 ; Lc 9,51 

10. Jézu mandé nou antré 
Anndan fon kè-n pou-n priyé 
Nan sékrè anndan chanm nan 
Kot Papa nou kaché-a, 
L-ap inprimé li nan nou, 
L-ap transfòmé nou nan li, 
Sé pa nou k-ap viv ankò, 
Sé Jézu-Kri. 

Mt 6,6 
 
 
 
 
 
Ga 2,20 

11. Granmèt, aprann mouin chémin-ou, 
Fè-m rékonèt rout ou-a, 
Dirijé-m nan vérité-ou, 
Ou sé Bondié ki sové-m ; 
Sonjé jan-ou gin kè sansib, 
Jan-ou rinmin dépi tout tan, 
Bliyé péché jénès mouin, 
Sonjé-ou rinmin-m. 

 
 
 
 
 
 
Ps 25,4-7 

12. Li bon, li douat, Granmèt la, 
Li mét péchè nan chémin, 
Li kondui pòv nan jistis, 
Li aprann li chémin-l yo ; 
Tout chémin-l yo sé pitié 
Ansanm avèk vérité. 
Pou sa-k chèché alians li, 
Témouagnaj li. 

 
 
 
 
 
 
 
Ps 25,8-10 


